Монгол Улсын Их Хурлын 2017 оны намрын ээлжит чуулганы 

Эдийн засгийн байнгын хорооны 10 дугаар сарын 06-ны өдөр 

/Баасан гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 20 минутад Төрийн ордны “Их Эзэн Чингис хаан” танхимд эхлэв. 

Тасалсан: Л.Болд, З.Нарантуяа, М.Оюунчимэг, С.Чинзориг, Л.Элдэв-Очир.

Нэг. Төрөөс мөнгөний бодлогын талаар 2018 онд баримтлах үндсэн чиглэл батлах тухай Улсын Их Хурлын тогтоолын төсөл /Монголбанк 2017.09.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх/ 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 

Төрөөс мөнгөний бодлогын талаар 2018 онд баримтлах үндсэн чиглэл батлах тухай Улсын Их Хурлын тогтоолын төслийн үзэл баримтлалыг хэлэлцэх эсэх асуудалтай холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат Улсын Их Хурал дахь Ардчилсан намын бүлэг завсарлага авах тухай мэдэгдэж, уг асуудлаар завсарлага авав.

Уг асуудлыг 10 цаг 30 минутад хэлэлцэж дуусав. 
Хоёр. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөл /Засгийн газар 2017.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 
Улсын Их Хурлын гишүүн Х.Болорчулуун Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийг Эдийн засгийн байнгын хорооны хуралдаанаар хэлэлцэхийг хойшлуулах горимын санал гаргав. 

Д.Тэрбишдагва: - Улсын Их Хурлын гишүүн Х.Болорчулууны гаргасан горимын саналыг дэмжье гэсэн санал хураалт явуулъя. 


Зөвшөөрсөн:
11

Татгалзсан:

3

Бүгд:


14

78.6 хувийн саналаар горимын санал дэмжигдлээ. 


Горимын санал дэмжигдсэн тул уг асуудлыг хойшлуулахаар тогтов. 
Хуралдаан 19 минут үргэлжилж, 19 гишүүнээс 14 гишүүн ирж, 73.6 хувийн ирцтэйгээр 10 цаг 39 минутад өндөрлөв. 

Тэмдэглэлтэй танилцсан: 

Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 10 ДУГААР САРЫН 06-НЫ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 20 минутад эхлэв.

Д.Тэрбишдагва: - 52.6 хувьтай боллоо. Өнөөдөр хоёр асуудал хэлэлцэнэ. Төрөөс мөнгөний бодлогын талаар 2018 онд баримтлах Үндсэн чиглэл батлах тухай Улсын Их Хурлын тогтоолын төсөл. 

Засгийн газар 2017 оны 9 сарын 29-ний өдөр өргөн мэдүүлсэн. Үзэл баримтлалыг хэлэлцэх эсэх асуудал. 


Хоёрт нь, Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн төсөл гээд төсвийн тодотголыг. Хоёр дахь асуудал төсвийн тодотгол хэлэлцэнэ. 

Тэгээд ингээд хоёр асуудал байна. Хэлэлцэх асуудалтай холбогдуулаад асуух асуулттай гишүүд байна уу? Д.Эрдэнэбат гишүүн асууя. 
Д.Эрдэнэбат: - Энэ Төрөөс мөнгөний талаар баримтлах бодлого, энэ төсвийн хүрээний мэдэгдэл хоёрыг өнөөдөр энэ Байнгын хороогоор хэлэлцдэг нь зөв юм уу, буруу юм уу гэдэгт эргэлзэж байгаа л даа. Яагаад гэхээр 2018 оны төсвийг буцаагаад татсан шүү дээ Засгийн газар. Тэгэхээр шинэ Засгийн газар байгуулагдсантай холбогдуулаад мэдээж төсөвт өөрчлөлт орно. Энийг дагаад тоо үзүүлэлтээр өөрчлөлт орно. 
Тэгэхээр төсөв буцаад татагдаад дахин төсөв орж ирээгүй байхад энэ бодлогуудыг хэлэлцдэг нь зарчмын хувьд буруу юм биш юм уу гэж би асуух гээд байгаа юм. Зүгээр нэг Байнгын хороо заавал хуралдах ёстой. Чуулган ямарваа нэгэн асуудал хэлэлцэх ёстой гэсэн ийм гоомой байдлаар энэ асуудалд хандаж болохгүй байх. Тэгэхээр энэ бүх тоон үзүүлэлт, бүх бодлого чинь шинэ Засгийн газар гарч байгаатай холбогдуулаад өөрчлөгдөж байгаа шүү дээ. 
Тэгэхээр би Д.Тэрбишдагва даргаас асуух гэж байна. Яагаад энийг ингэж шахуу оруулж ирж байгаа юм бэ? Энэтэйгээ яагаад уялдуулж болоогүй юм бэ? Би урьд нь ч гэсэн байр сууриа илэрхийлсэн. Нэгэнт төсөв татагдаад дахиад шинэ Засгийн газар шинээр төсөв боловсруулж байгаа бол энэ бүх тоон үзүүлэлт яг хуучин тоон үзүүлэлтээр орж ирж байгаа учраас энийгээ өнөөдөр хэлэлцэх бол шаардлагагүй ээ. Хуралдаанаа хойшлуулаачээ гэж би Та бүхнээс хүссэн байгаа. Тэгээд би энэ дээр хариулт авъя. 
Д.Тэрбишдагва: - Мөнгөний бодлого дээр нэг тийм юм байгаа юм. Д.Эрдэнэбат гишүүний хэлж байгаа асуулт, гаргаж байгаа саналыг бас хүлээж авч болох. Нэг талаасаа. 

Нөгөө талаасаа бол яах вэ зүгээр мөнгөний бодлогыг хэлэлцэх эсэхийг нь яриад өнөөдөр хэлэлцэх эсэх дээр ямар ч байсан мөнгөний бодлого хэлэлцэж таараа. Тэгээд мөнгөний бодлогыг хэлэлцэх эсэх дээрээ яриад тэгээд энэ хооронд нь төсөв орж ирж байх хооронд мөнгөний бодлогоо хэлэлцэх эсэхээ ярьсны дараа бол ингээд бас судалж байж болох юм уу гэсэн үүднээс ингэж оруулж ирж байгаа юм. 

Гишүүд тэгээд санал гаргаад тэгээд саналаараа л болно шүү дээ. Зүгээр төсвийн тодотгол бол өчигдөр Их Хурлаар орсон учраас төсвийн тодотголыг бол хэлэлцээд явж болох байх гэж бодож байна. Зөвхөн тодотгол. Төсвийн тодотгол. Төсвийн хүрээний мэдэгдэл гээд би сая буруу яачихлаа. Төсвийн тодотгол. Төсвийн тодотголыг хэлэлцэх. Төсвийн тодотгол, мөнгөний бодлого хоёрыг хэлэлцье гэсэн. Өөр асуулттай. 
Хэлэлцэх асуудалтай холбогдуулаад саналтай гишүүд байна уу? Санал байхгүй бол хоёр асуудлаа. 

Төрөөс мөнгөний талаар 2018 онд баримтлах Үндсэн чиглэл батлах тухай Улсын Их Хурлын тогтоолын төсөл. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд. Хоёр дахь хэлэлцүүлэг. Санал, дүгнэлтээ Төсвийн байнгын хороонд хүргүүлнэ. 

Асуулт асууж дууслаа. Саналтай гишүүд байна уу? Д.Эрдэнэбат гишүүн. 

Д.Эрдэнэбат: - Хэлэлцэх асуудал дууссан. Одоо хэлэлцэх асуудлаа баталсан шүү дээ. Тийм биз дээ. 

Д.Тэрбишдагва: - Хэлэлцэх асуудал би сая асуусан. Хэлэлцэх асуудалтай холбоотой саналтай гишүүд байна уу гэж би хэлсэн. Одоо санал байхгүй бол би алх цохих гээд байна. 

Д.Эрдэнэбат: - Одоо би хэлэлцэх асуудалтай холбоотой саналаа хэлэх гэж байна шүү дээ. 

Д.Тэрбишдагва: - Саналаа хэлж болно. Тийм. За. 

Д.Эрдэнэбат: - Баярлалаа. Би саяхан байр сууриа илэрхийлчихлээ. Ер нь бол Төрөөс мөнгөний талаар баримтлах 2018 онд баримтлах бодлого бол үндсэн 2018 оны төсөвтэйгөө заавал зайлшгүй уялдах ёстой. Төсвийн хүрээний мэдэгдэл ч гэсэн уялдаж байх ёстой. Ер нь цаашдаа бол энэ шинэ Засгийн газар ажиллахдаа бүх зүйлийг нь Монголбанкны бодлого, Засгийн газрын бодлого, Сангийн яамны бодлого бүгд уялдаж байх учраас 2018 оны төсвийг шинэ Засгийн газар өргөн барьдаг. Энэ төрөөс мөнгөний бодлогыг хэлэлцэх асуудал бол зохисгүй гэж бид үзэж байна. Тийм учраас 2018 оны, шинэ Засгийн газар 2018 оны төсвийг дахин өргөн барьтал энэ асуудлыг хойшлуулах нь зүйтэй гэж үзэж Ардчилсан намын бүлэг завсарлага авч байна. 
Д.Тэрбишдагва: - За тэгвэл төсвийн тодотгол дээр бол асуудал байхгүй. Тийм ээ. За за. Мөнгөний бодлогыг Ардчилсан нам завсарлага авлаа. За тэгвэл өнөөдөр Төрөөс мөнгөний бодлогын талаар 2018 онд баримтлах Үндсэн чиглэл батлах тухай тогтоолын төслийг хойшилж байгаа учраас ажлын хэсэгт баярлалаа. 
Одоо Сангийн яамныхныг дуудчихдаа. Ажлын хэсгийг дуудъя. Ажлын хэсгийнхний танилцуулга. Сайдуудыг дуудъя. Б.Чойжилсүрэн сайд ирж байна уу? 
За энэ сайдуудаа дуудаарай. Сайдын үүрэг гүйцэтгэгч нарыг. Н.Батхүрэл ээ, Б.Чойжилсүрэн сайд ирж байна уу? Аан. Бусад сайдын үүрэг гүйцэтгэгч нар ирэх үү? Ирж баймаар юм. Бусад яамдаас нь хүмүүсийг байлгая. За яах вэ мэдээллийг нь сонсож л байя л даа. 
За мөнгөний бодлого дээр завсарлага авсан. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй холбогдуулсан мэдээлэл хийх гэж байхад. Х.Болорчулуун гишүүн горимын санал гаргая. Горимын саналыг сонсъё. Х.Болорчулуун гишүүн. 
Х.Болорчулуун: - За баярлалаа. Өчигдөр Эдийн засгийн байнгын хороо хуралдана гэж зар өгөхдөө мөнгөний бодлогын асуудлаар хэлэлцэнэ гэж бидэнд мэдэгдсэн. Яг өнөөдөр тэгсэн чинь төсвийн тодотгол хэлэлцэхээр болоод явчихлаа. Хэдийгээр Улсын Их Хурлын чуулган дээр төсвийн тодотголыг хэлэлцэх эсэх асуудлыг бол одоо хэлэлцье гэж ярьсан ч гэсэн энэ төсвийн тодотголын асуудлыг бол Байнгын хороон дээр хойшлуулмаар байна. Яагаад гэвэл энэ шинэ Засгийн газар Ерөнхий сайд нь тавигдчихсан. Ирэх долоо хоногт үндсэндээ шинэ Засгийн газар бүрдэнэ. Тэр шинэ Засгийн газрын кабинет нь төсвийн тодотголоо одоо өөрсдөө бас хянаж үзээд оруулж ирэг л дээ. Ингэж л хэлэх байна. 
Д.Тэрбишдагва: - Горимын санал. Шинэ Засгийн газар. Ер нь төсвийн тодотголоо татаагүй шүү дээ. Тийм ээ. Татаагүй учраас өчигдөр нэгдүгээр хэлэлцүүлэг явсан л даа. Одоо хоёрдугаар хэлэлцүүлэг явагдаж байгаа. Тэгэхээр гишүүн нэгэнтээ санал гаргаж байгаа учраас горимын саналаар санал хураая. 
Төсвийн тодотголыг бол хоёрдугаар хэлэлцүүлгийг хийе гэсэн дээр шинэ Засгийн газар байгуулагдсаны дараа оруулж ирье гэсэн тийм горимын санал гаргасан. Энэ горимын саналыг дэмжье гэснээр санал хураалт явуулъя. 

14 гишүүн оролцож, 11 гишүүн горимын саналыг дэмжсэн учраас асуудал хойшлогдлоо. Баярлалаа. 
Хуралдаан 19 минут үргэлжилж, 10 цаг 39 минутад өндөрлөв.

